
ညီညွတ်သောတိုင်းရင်းသားလူမျိုးများဖက်ဒရယ်ကောင်စီ (UNFC) ၏ ဒုတိယအကြိမ် ညီလာခံ ထုတ်ပြန် 
ကြေညာချက် 

 
ရက်စွဲ။  ။ ၂၀၁၇ခုနှစ်၊ ဇွန်လ (၂၉) ရက်နေ့ 

 
ညီညွတ်သောတုိုင်းရင်းသားလူမျိုးများဖက်ဒရယ်ကောင်စီ (UNFC) ၏ ဒတိုယအကြိမ် ညီလာခံကုို ၂၀၁၇ 
ခုနှစ်၊ ဇွန်လ (၂၀) ရက်နေ့မှ (၂၉) ရက်နေ့အထိ ထုိုင်းနုိုင်ငံ၊ ချင်းမုိုင်မြိ့ုတွင် ပြုလုပ်ကျင်းပခဲ့ပါသည်။ 

၁။ ညီလာခံ၏ ပထမပိုင်းအဖြစ် ၂၀၁၇ ခုနှစ်၊ ဇွန်လ (၂၀) ရက်မှ (၂၆) ရက်နေ့အထိ ကျင်းပခဲ့ရာတွင် 
ကိုယ်စားလှယ်စုစုပေါင်း (၆၂) ဦးတက်ရောက်ခဲ့ကြပြီး UNFC ၏ ဒတိုယသက်တမ်းဖြစ်သော ၂၀၁၄ ခုနှစ်၊ 
သြဂုတ်လမှ ၂၀၁၇ ခုနှစ်၊ ဇွန်လအထိ ဆောင်ရွက်ခဲ့ပြီးသော လုပ်ငန်းဆောင်ရွက်မှုနှင့် မိမိတို့နှင့်ဆက်စပ် 
သည့် ပြည်တွင်းပြည်ပ အစီရင်ခံစာများအား  ဖတ်ကြားတင်သွင်းခြင်း၊ သုံးသပ်ခြင်း၊ အတည်ပြုခြင်း၊ ခေါင်း 
ဆောင်သစ်များရွေးကောက်တင်မြောက်ခြင်း တုို့ပြုလုပ်ခဲ့ကြသည့်အပြင် အဖွဲ့ဝင်အချို့ မှ နှုတ်ထွက်ခွင့် 
တောင်းခံခြင်းနှင့် အဖွဲ့ဝင်သစ်များအား လက်ခံခြင်း ကိစ္စတို့ကိုလည်း ဆွေးနွေးဆုံးဖြတ်ခဲ့ကြသည်။ UNFC ၏ 
တတိယသက်တမ်းအတွက် ဗဟိုအလုပ်အမှုဆောင်ကော်မတီ (၉) ဦးပါဝင်သော ကောင်စီဝင် စုစုပေါင်း 
(၂၄) ဦးတို့ကို ရွေးချယ်တင်မြောက်ခဲ့ကြပါသည်။ (ကောင်စီဝင်စာရင်းကို ပူးတွဲထားပါသည်) 

၂။ ညီလာခံ၏ ဒုတိယပုိုင်းအစီအစဉ်ကို ဇွန်လ (၂၇) ရက်မှ (၂၉) ရက်နေ့အထိ ဆက်လက်ကျင်းပ 
ပြုလုပ်ခဲ့ရာတွင် UNFC အဖွဲ့ဝင်များအပြင် မိတ်ဖက်တိုင်းရင်းသား လက်နက်ကုိုင်တော်လှန်ရေး အဖွဲ့အစည်း 
များ၊ မိတ်ဖက်တုိုင်းရင်းသား နုိုင်ငံရေးပါတီများနှင့် မိတ်ဖက်အရပ်ဖက်လူထုအခြေပြုလူမှုအဖွဲ့အစည်းများမှ 
ကုိုယ်စားလှယ်များအပါအ၀င် လေ့လာသူများ၊ နည်းပညာအထောက်အကူပြုများ စုစုပေါင်း (၁၀၃) ဦးပါဝင် 
တက်ရောက်ခဲ့ကြပါသည်။  

၃။ UNFC ၏ ညီလာခံ ဒုတိယပုိုင်းအစီအစဉ်တွင်  မိုင်ဂျာယာန်၌ ၂၀၁၆ ခုနှစ်၊ ဇူလိုင်လ အတွင်းကျင်း 
ပပြုလုပ်ခဲ့သည့် EAOs မျက်နှာစုံညီအစည်းအဝေးမှချမှတ်ခဲ့သော ပင်လုံ လက်စွဲ၊ ဖက်ဒရယ်အခြေခံမူ၊ လုံခြုံ 
ရေးနှင့်ကာကွယ်ရေးမူဝါဒနှင့် နိုင်ငံရေးဆွေးနွေးမှုဆိုင်ရာမူဘောင်ဆိုင်ရာ လုပ်ငန်းများအပြင် အမျိုးသား 
အဆင့်နုိုင်ငံရေးဆွေးနွေးပွဲများနှင့် ပြည်ထောင်စုငြိမ်းချမ်းရေးညီလာခံ - (၂၁) ရာစုပင်လုံ၊ ဒုတိယအစည်း 
အဝေးအခင်းအကျင်းနှင့် ရလာဒတုို့်အပေါ် ပြန်လည်သုံးသပ်မှုများ ပြုလုပ်ခဲ့ပါသည်။ 

၎။ ပြည်ထောင်စု ငြိမ်းချမ်းရေးညီလာခံ - (၂၁) ရာစုပင်လုံ၊ ဒုတိယအစည်းအဝေး အခင်းအကျင်းနှင့် ရလာဒ်
တုို့ကိုသုံးသပ်ကြရာတွင် အမျိုးသားအဆင့်နုိုင်ငံရေးဆွေးနွေးပွဲများ၊ လုပ်ငန်းကော်မတီများ၊ ပြည်ထောင် 
စုငြိမ်းချမ်းရေးဆွေးနွေးမှုပူးတွဲကော်မတီအတွင်းရေးမှူးအဖွဲ့၊ ပြည်ထောင်စုငြိမ်းချမ်းရေးဆွေးနွေးမှု ပူးတွဲ 
ကော်မတီ၊ ပြည်ထောင်စုငြိမ်းချမ်းရေးညီလာခံ - (၂၁) ရာစုပင်လုံ၊ ပူးတွဲစောင့်ကြည့်ရေးကော်မတီ (JMC) 
နှင့် NCA အကောင်အထည်ဖေါ်မှုဆိုင် ရာညှိနှိုင်းအစည်းအဝေး (JICM) စသည့် အစည်းအဝေးများ 
အဆင့်ဆင့်တွင် နုိုင်ငံရေးဆွေးနွေးမှုဆိုင်ရာမူဘောင်နှင့် NCA စာချုပ်ပါအချက်များ၊  သဘောထားများနှင့် 
ကတိက၀တ်များအပေါ်လုိုက်နာမှု အားနည်း နေခြင်း၊ ပျက်ကွက်နေခြင်းတို့ကို တွေ့ရှိရပါသည်။  

၅။ ထို့အပြင် အမျိုးသားအဆင့် နုိုင်ငံရေးဆွေးနွေးပွဲများကို ကျယ်ကျယ်ပြန့်ပြန့် မပြုလုပ်နုိုင်ခြင်း၊ ကဏ္ဍအ 
လုိုက်လုပ်ငန်းကော်မတီဆွေးနွေးပွဲများတွင် အချိန်လုံလောက်စွာမရရှိသဖြင့် မူဝါဒဆုိုင်ရာကိစ္စရပ်များကုို 
ကျေကျေလည်လည်မဆွေးနွေးနုိုင်ခြင်း၊ ပြည်ထောင်စုငြိမ်းချမ်းရေး ဆွေးနွေးမှုပူးတွဲကော်မတီ (UPDJC) ၏ 
လုပ်ပုိုင်ခွင့်များ မရှင်းလင်းခြင်း၊ ပြည်ထောင်စု ငြိမ်းချမ်းရေးညီလာခံ - (၂၁) ရာစုပင်လုံ ဒုတိယအစည်း 
အဝေးအစီအစဉ်များကျင်းပသည့် အခင်းအကျင်းတွင် အားနည်းချက်များရှိနေခြင်း၊ ရရှိလာသည့် ညီလာခံ 
ရလာဒမ်ျားသည် အားလုံးကုိုကိုယ်စားပြုမှုလွှမ်းခြုံမှုမရှိခြင်း၊ ညီလာခံတက်ရောက်သော အဖွဲ့အစည်းအား 
လုံး၏ ဆုံးဖြတ်ချက်များမပါရှိခြင်း၊ ဆွေးနွေးပွဲများအဆင့်ဆင့်တွင် အစုအဖွဲ့များအကြားဆွေးနွေးရာ၌ တန်း 
တူညီမျှမှုမရှိခြင်း၊ နုိုင်ငံရေးဆွေးနွေးမှုဆိုင်ရာမူဘောင်ကုို အဆုံးမသတ်နုိုင်သေးသောကြောင့် ညီလာခံကျင်း 
ပပုံနှင့် ဆုံးဖြတ်ချက်ချမှတ်ပုံနည်းလမ်းများ ရှင်းလင်းမှုမရှိခြင်းစသည့် အားနည်းချက်များရှိနေသည်ကို တွေ့ 
ရှိရပါသည်။  

၆။ အထက်ပါ အားနည်းချက်များသည် (KNU) ကရင်အမျိုးသားအစည်းအရုံး နှင့် (RCSS) သျှမ်းပြည်ပြန် 
လည်ထူထောင်ရေးကောင်စီတို့၏ ပြည်ထောင်စုငြိမ်းချမ်းရေးညီလာခံ - (၂၁) ရာစုပင်လုံ ဒုတိယ အစည်း 
အဝေးအပေါ် သုံးသပ်ထုတ်ပြန်ချက်များနှင့် တူညီနေသည်ကိုတွေ့ရှိရပါသည်။ 

၇။  အမှန်စင်စစ် ပဋိပက္ခများချုပ်ငြိမ်းရေးနှင့် ရေရှည်တည်တံ့ခုိုင်မြဲသောငြိမ်းချမ်းရေး တည်ဆောက်ရာတွင် 
အထက်ပါအားနည်းချက်များကုိုအတူတကွ တွေ့ဆုံညှိနှိုင်းအဖြေရှာကြမှသာလျှင် အာမခံချက်ရှိသောငြိမ်း 
ချမ်းရေးကိုရရှိနိုင်မည်ဖြစ်သည်။ ငြိမ်းချမ်းရေးဖြစ်စဉ်တွင် အစုအဖွဲ့များအားလုံးပါဝင်လာနုိုင်ရေး၊ နုိုင်ငံရေး 
ဆွေးနွေးမှုဆိုင်ရာမူဘောင်ကုို ပြန်လည်သုံးသပ်ပြင်ဆင်ရေး၊ နုိုင်ငံရေးတွေ့ဆုံဆွေးနွေးမှုအဆင့်ဆင့်တွင် အ 
ကျေအလည်ဆွေးနွေးရေးတို့ကို အားလုံးသဘောတူလက်ခံနိုင်သည့် အခြေအနေရောက်ရှိအောင် ဆောင် 
ရွက်ပြီးမှသာ ပြည်ထောင်စုသဘောတူစာချုပ်ကုို လက်မှတ်ရေးထုိုးအကောင်အထည်ဖော်ဆောင်ရွက်ရန် 
တုိုက်တွန်းသည်။  

၈။ သို့ဖြစ်ပါ၍ ဒီမိုကရေစီရေး၊ အမျိုးသားတန်းတူရေး၊ ကိုယ်ပိုင်ပြဋ္ဌာန်းခွင့်အပြည့်အ၀ရှိသည့် စစ်မှန်သော 
ဖက်ဒရယ်ဒီမိုကရေစီပြည်ထောင်စုတည်ဆောက်ရေးနှင့် ပြည်ထောင်စုငြိမ်းချမ်းရေးရရှိရေးအတွက်  တုိုင်း 
ရင်းသားလက်နက်ကုိုင်တော်လှန်ရေးအဖွဲ့အစည်းများ၊ တုိုင်းရင်းသားနုိုင်ငံရေးပါတီများနှင့် တုိုင်းရင်းသား 
အရပ်ဖက်လူထုအခြေပြုလူမှုအဖွဲ့အစည်းများမှ စုပေါင်းကြိုးပမ်းသွားကြမည်ဖြစ်ပါကြောင်း သဘောထား 
ထုတ်ပြန်လိုက်သည်။  
 
 

ဒုတိယအကြိမ် ညီလာခံ 
ညီညွတ်သောတိုင်းရင်းသားလူမျိုးများဖက်ဒရယ်ကောင်စီ (UNFC) 

 
 

ဆက်သွယ်ရန်- 
 
၁။ ခူဦးရယ်   (UNFC)  ဖုန်း + 66 (0) 9 327 120 09 
၂။ စိုင်းကျော်ညွှန့်  (UNA)   ဖုန်း + 95 (0) 9 516 972 3 
၃။ မိုင်ချင်းချင်း   (NBF)   ဖုန်း + 95 (0) 9 245 058 3 
၎။ ဒေါ်တင်တင်ညို  (WLB)   ဖုန်း + 66 (0) 9 106 797 06 
၅။ ဆလိုင်းရမ်ကုလ်ကျုံး (NCA-S EAOs) ဖုန်း + 66 (0) 9 879 421 37 
 



 
တတိယအကြိမ် UNFC ကောင်စီသက်တမ်း တွင် တာဝန်ထမ်းဆောင်မည့် ကောင်စီဝင် များ၏ 

အမည်စာရင်း 
 

စဥ် အမည် မိခင်အဖွဲ့အစည်း  တာဝန်(UNFC) 
၁ နိုင်ဟံသာ NMSP ဥက္ကဋ္ဌ 
၂ ဒေါက်တာခင်မောင် ANC ဒုတိယ ဥက္ကဋ္ဌ 
၃ ခူဦးရယ် KNPP အထွေထွေအတွင်းရေးမှူး 
၎ ဗိုလ်မှုးကြီး စ၀်ဆေအွန် SSPP တွဲဖက်အထွေထွေ အတွင်းရေးမှူး - ၁ 
၅ ဗိုလ်မှူးကြီး ဆော်လမွန် LDU တွဲဖက်အထွေထွေအတွင်းရေးမှူး - ၂ 
၆ ဗိုလ်ချုပ်ဘီထူး KNPP ဗဟိုအလုပ်အမှုဆောင်
၇ နိုင်အောင်မငေး NMSP ဗဟိုအလုပ်အမှုဆောင်
၈ ဗိုလ်မှူးကြီး မင်းထွန်း ANC ဗဟိုအလုပ်အမှုဆောင်
၉ ဦးထွန်းဇော် ANC ဗဟိုအလုပ်အမှုဆောင်
၁၀ အောင်ဆန်းမြင့်  KNPP ကောင်စ၀ီင်
၁၁ ဗိုလ်မှုးကြီးဘုန်းနိုင် KNPP ကောင်စ၀ီင်
၁၂ ခူးတော်ရယ(်သက)် KNPP ကောင်စ၀ီင်
၁၃ နိုင်ရွှေသိန်း NMSP ကောင်စ၀ီင်
၁၄ နိုင်လယီကောင်း NMSP ကောင်စ၀ီင်
၁၅ နိုင်အေးမွန် NMSP ကောင်စ၀ီင်
၁၆ ကြာခွန်ဆာ LDU ကောင်စ၀ီင်
၁၇ နာဗစ်ဘွန် LDU ကောင်စ၀ီင်
၁၈ ကြာခင်မောင်လတ် LDU ကောင်စ၀ီင်
၁၉ ကြာမိုဒီ LDU ကောင်စ၀ီင်
၂၀ ဦးတိန်ဦး ANC ကောင်စ၀ီင်
၂၁ ဗိုလ်မှုးမြင့်မြတ် ANC ကောင်စ၀ီင်
၂၂ ဗိုလ်မှူးကြီး စဝ်မန်းဟုန်း SSPP ကောင်စ၀ီင်
၂၃ ဗိုလ်မှူးကြီး စဝ်ဆိုင်မိန်း SSPP ကောင်စ၀ီင်
၂၄ ဗိလ်ုမှူး ဟတ်ဟန် SSPP ကောင်စ၀ီင်

	

	

		

 


